
GOUVENE CUOMO KONTINYE VIZIT SOU PWOGRE KONSEY DEVLOPMAN EKONOMIK REJYONAL ETA A
NAN NORTH COUNTRY

Gouvené a ap Vizite Espas yo pou We Pwogre ki Fét nan Pwojé priyorité North Country

Jodi a, Gouveéné Andrew M. Cuomo te kontinye yon vizit sou Pwogré Konsey Devlopman Ekonomik
Rejyonal (REDC) eta a nan North Country, kote li te vizite pwojé ki gen priyorite yo pou we, toudabo,
pwogre yo ak enpak ekonomik yo nan rejyon an.

Sa a se twazyem vizit nan vizit Gouvene a ap fe sou Pwogré REDC ki se pati yon evalyasyon plan
devlopman ekonomik estratejik ane pase a ak pwoje pou kreye anpil djob.

Apre vizit sa yo, North Country REDC te bay yon prezantasyon ofisyel ki montre pwogre yo te fé nan
avansman plan estratejik ak pwojé ane pase yo, ak pwojé ki te apwouve pou ane k ap vini an pou Ekip
Evalyasyon Aplikasyon Estratejik nan West Side Ballroom ki nan Plattsburgh.

Gouvene Cuomo di konsa, “New York te chanje fason eta a konsevwa devlopman ekonomik & li bay
kominote lokal yo dwa pou devlope plan ki deziyen sitou pou rejyon yo. Konséy Rejyonal North Country
mete plan rejyonal li travay avek sikse, epi se kreyasyon djob nan kominote yo ak devlopman ekonomi
lokal la.”

Ko-Prezidan Konséy Rejyonal la ak Prezidan Chanm Komés North Country, Garry Douglas, ak Ko-Prezidan
Konséy Rejyonal la ak Prezidan Clarkson University, Tony Collins, di konsa “Ane pase, Konsey Rejyonal
North Country te devlope yon estrateji ki te deziyen pou ede chanje fiti ekonomi North Country lé li te
sipote ak atire kwasans biznis ak kreyasyon djob. Gras ak kalite dirijan Gouvené Cuomo, Gouvene
Adjwen Duffy, ak travay manm Konséy nou an, nou te pran kokennchenn opotinite sa a nét pou mete
plan an annaksyon, epi pou montre rejyon nou an kapab travay ansanm pou reyalize kwasans ekonomik.
Ane pase, nou te gen yon bon jan istwa konsénan sa nou te pral fe, epi ane sa a, nou gen menm yon pi
bon istwa pou rakonte sou bon jan travay n ap fe a.”

Gouvene a te vizite espas sa yo:

Strand Theater

North Country Cultural Center for the Arts te resevwa yon sibvansyon $397.000 pou sipote reparasyon
teyat 1924 Strand an nouvo Strand Performing Arts Center. Nan aktivite ekonomik relans jeneral la
anba-lavil Plattsburgh kreye, pwojé sa a gen posiblite pou kreye preske 80 djob.

Bombardier

Bombardier Transportation te resevwa yon sibvansyon $2,5 milyon dola pou agrandisman sant
pwodiksyon prensipal li nan Plattsburgh. Agrandisman 80.000 pye kare izin prensipal li pral kreye 100
nouvo djob, epi | ap konséve 288 djob ki la deja nan izin nan, epitou | ap jwenn apepré $22 milyon dola
nan envestisman prive. KOm yon premye manifakti nasyonal nan transpo, pwoje sa a pral amelyore
kapasite Bombardier pou nouvo kontra yo, jan sa pwouve nan dénye kontra li avék Metropolitan
Transportation Authority pou fé 300 otoka nan Plattsburgh.

Answit, Gouveneé a te revize prezantasyon yo sou pwogre pwojeé priyorite sa yo fe:

North Country Pastured: Inite Tretman Mobil Vyann Bét Volay

North Country Pastured te resevwa yon sibvansyon $130.000 pou achte, konstwi ak opere yon sant
tretman mobil vyann volay. Pwojé sa a pral ede agrandi divésite ak pwodiksyon agrikilti valé ajoute nan
North Country.

Hamilton County Broadband

Hamilton County/Frontier te resevwa yon sibvansyon $472.000 pou pwojé Faz | Hamilton County
Broadband, k ap louvri akseé nan Enténet gran vites pou kliyan ki nan kay ak kliyan biznis nan kominote
Konte Hamilton. Pwojeé sa a pral sipote tou kwasans tele-travaye ak nouvo biznis nan rejyon an.

Lyons Falls Mill Site Redevelopment

Lewis County Development Corporation te resevwa yon sibvansyon $330.000 pou transfome espas
Lyons Falls Mill, yon ansyen izin papye ki lib depi lontan, an yon pak biznis itilizasyon miks ki pare, pou
kreye djob nan domen konstwiksyon pandan tout dire pwojé a. Pwojé a pral sipote agrandisman yon
sant idwolik ki la deja, epi | ap adapte avek ot sant enéji dirab.

DANC Housing

DANC te resevwa yon sibvansyon $4 milyon dola pou konstwi 690 inite lojman lokasyon pou plizyé fanmi
pou satisfé bezwen lojman Fort Drum. Pwoje sa a pral kreye anpil santen djob nan domén konstwiksyon
nan zon Watertown, pou jwenn plis pase $88 milyon dola nan envestisman prive.

Enhancing Biosciences in New York — Trudeau

Trudeau Institute te resevwa yon sibvansyon $1,2 milyon dola pou sipote rechéch byomedikal Trudeau
ak operasyon laboratwa, epi pou devlope yon pwogram rekritman syantifik. Pwojé a avanse yon
oganizasyon byo-medikal kom yon enstitisyon sipo k ap sipote yon nouvo gwoup endistri byo-syans nan
North Country. Pwojé sa a pral ede jwenn $6 milyon dola nan envestisman anplis sekté prive a.

Gouvene Adjwen Duffy di konsa, “Gouvéne Cuomo te kreye Konsey Rejyonal yo pou sévi kom nouvo
apwoch bezwen eta nou an pou kreye nouvo djob ak opotinite ekonomik. Jodi a se yon opotinite
enteresan pou yon diskisyon lib sou kokennchenn pwogre Konsey Rejyonal yo ap fé nan North Country
ak toupatou nan eta a, ak etap n ap fe pou pran avantaj nan sikse sa yo pou ane k ap vini an.”

Prezidan, Direkté Jeneral ak Manm Komisyon Empire State Development, Kenneth Adams, di konsa,
“Pwoje Konsey Rejyonal Gouvéné Cuomo ap retire New York nan yon eta ki rele destwikte kwasans
biznis pou fe li vin yon fasilitaté nouvo biznis ak devlopman djob sekté prive a. Jouk nan premye ane i,
nou te we pwoje ki kreye djob nan North Country ak toupatou nan eta a komanse pran fom ak peye
dividann nan nouvo pwojé ak aktivite ekonomik pou sipote ekonomi lokal nou yo.”

Nan premye seri pwojé Konseéy Rejyonal la, North Country te resevwa yon sibvansyon $103,2 milyon
dola nan sip0 eta a nan pwojé Konsey Devlopman Ekonomik Rejyonal la, ak pwosesis CFA pou 70 pwoje
toupatou nan rejyon an. Pandan premye ane aktivite egzekisyon li, Konsey la te rapote gwo pwogre nan
avansman kreyasyon yon gwoup byo-teknoloji nan nouvo adrés anba-lavil la nan Vilaj Saranac Lake, ak
kolaborasyon avék sikse pami dirijan edikasyon ak dirijan devlopman mendév tankou kreyasyon nouvo
North Country Higher Education and Research and Development Consortium ak North Country STEM
Hub nan Clarkson.

Depi yo fini, pwojé priyorite North Country REDC te apwouve ak bay jou nan ane 2011, pral bay anpil
sipo pou ekonomi lokal la avék kreyasyon plis pase 2.000 djob pemanan ki pa nan domen konstwiksyon,
epitou y ap jwenn plis pase $170 milyon dola nan envestisman siplemanté sekteé prive a.

Ou kapab jwenn rapo pwogre Konsey la ak yon lis konple pwojé priyorite ki apwouve yo sou Enténet nan
sitweb www.northcountryopenforbusiness.com oswa http://regionalcouncils.ny.gov/content/north-
country.

Pou jwenn plis enfomasyon sou chak Konsey Rejyonal ak sou plan devlopman ekonomik yo, ale sou
Enténét nan sitweb www.regionalcouncils.ny.gov.

